
Zamon bilan Zamon bilan 
hamnafashamnafas

Hayotning asosiy sharti aniq maqsad bilan 
mehnat qilishdir. Chunki mehnat tufayli 

istaklarga erishiladi. Ish jarayonida kishi o‘zining 
iste’dodiyu qobiliyatini, layoqatini namoyon etadi. 
Kasb-hunar vositasida yumushlar amalga oshiriladi. 
Har bir kasbning o‘ziga xos mashaqqati va lazzati bor. 
Uning mashaqqatini matonat, tinimsiz izlanish bilan 
yenggan insongina lazzatidan bahra topadi. 120‑sex 
xodimlari hunari, mehnatsevarligi bilan barchaga 
tanish. Korxonada biror yo‘nalish yo‘q-ki, ularning 
mehnati singmagan. Binolar chiroyi, hududning 
ko‘rkamlashishida quruvchi va bunyodkorlarning 
hissasi katta. Inson zoti paydo bo‘libdiki, atrof-
muhitini shinamlashtirish, go‘zallashtirishga uy-joy, 
boshpana qurilishiyu ularning ta’miriga katta e’tibor 
qaratadi.

—  Bajarish lozim bo‘lgan 
vazifa qanchalik mashaqqatli 
bo‘lmasin, unga astoydil, mehr 
ila yondashilsa qiyinchiliklar 
sezilmaydi, — deydi sex boshlig‘i 
Rustam Temirov. — Ayniqsa, 
ish yakuniga yetgach ijobiy 

natijani ko‘rib, ko‘zing quvnaydi va ishtiyoq yanada 
ortadi. Jamoamizda ana shunday kasbiga sadoqatli 
insonlar faoliyat yuritadi. Ularning mehnati tufayli 
topshiriqlarni vaqtida, sifatli bajarishga harakat 
qilamiz. Ayni kunlarda jamoada ishlar avjida, jadal 
tus solgan. Qaynoq nuqta esa yangi investitsion 
loyihalar bo‘yicha barpo etilayotgan obyektlarda 
desam, yanglish bo‘lmaydi. Poydevor tiklash, g‘isht 
devor ko‘tarish kabi asosiy, og‘ir yumushlar o‘sha 
yerlarda bajarilayapti. Qurilish uchun zarur ashyolar 
sexda tayyorlanib, yetkazilmoqda.

—  Hozirda sexda karbamid va PVX uchun yog‘och 
tagliklar tayyorlanmoqda, — deya davom ettirdi 
u kishi. — Bundan tashqari sexlardan tushgan 

talablarga asosan eshik va 
deraza romlari, bannerlar 
yasash seximiz ishlab 
chiqar ish  bazas ining 
vazifalariga kiradi. Ushbu 
j a m o a n i n g  u s t a l a r i 
S. Isroilov, B. Kamolovlar 
topshiriqlarni o‘z vaqtida, 
kamchiliksiz bajarishga 
int i l ishadi .1‑uchastka 
boshlig‘i Baxtiyor Nabiyev o‘z jamoasi bilan 
915‑sexning 3‑korpusi maishiy xonalarini ta’mirlash, 
3‑sexdagi 3-VOS gradirniyalarining rekonstruksiya 
ishlarini ham bajarishmoqda. Bundan tashqari PVX 
ishlab chiqarishidagi ariqlarning ta’miri, 107‑sexda 
tuz tushirish krani yo‘lini o‘rnatish ham ularning 
zimmasida. Uchastka ustasi M. Fayziyev B. Nabiyevga 
ko‘makchi.

Ishlab chiqarishni oshirish maqsadida qurilmalarni 
kengaytirish lozim.

Ishlab chiqarish jarayoni quvvatlarni 
modernizatsiya qilish, yangilash, zamonaviy 
uskunalar bilan ta’minlashni taqozo etadi. 
Bunday intilish mahsulot hajmini oshirish, 
sifatini yaxshilash, yangi mineral o‘g‘itlar 
va kimyoviy mahsulotlarni ishlab chiqarish 
imkonini beradi. Bugungi kunda korxonada 
mazkur yo‘nalishda ham salmoqli ishlar 
amalga oshirilmoqda.

Ma’lumki, bugungi kunda “Navoiyazot”AJ 
mahsulotlariga nafaqat ichki, balki tashqi 

bozorda ham talab yuqori. Bu esa jahon standartlari 
talabiga javob beradigan buyurtmalarni yetkazib 
berish mas’uliyatini yanada oshiradi. 

Mahsulotning xaridorgir bo‘lishida uning 
ko‘rinishi, qadog‘i ham muhim o‘rin tutadi. Shu 
bois korxonada ishlab chiqarilayotgan mineral 
o‘g‘itlarning buyurtmachiga sifatli va talab 
darajasidagi ko‘rinishda yetkazib berilishiga ham 
alohida e’tibor qaratilmoqda. Laminatlangan 
polipropilen qop ishlab chiqarish sexida eksport 

qilinadigan ammiakli selitra uchun zamonaviy 
dizayndagi rangli qoplar tayyorlanyapti. Hozirda 500 
ming dona mahsulotga buyurtma olingan. Jarayonda 
zamonaviy uskunalardan samarali foydalanilmoqda. 

Bu esa quvvatlarni jihozlash, modernizatsiya 
qilishga qaratilgan e’tibor samarasidir. Qayd 
etish lozim, sex yiliga 14 million dona qop ishlab 
chiqarish quvvatiga ega. Shu vaqtga qadar karbamid 
uchun ana shunday jahon standartlari talabiga mos 
qoplar yetkazib berilgan. Endilikda polivinilxlorid 
qadog‘ini zamonaviy ko‘rinishga keltirish ustida ish 
olib borilmoqda.

Sifatli mahsulot, zamonaviy ko‘rinish talab 
va xaridorgirlikni oshiribgina qolmay, eksport 
geografiyasini yanada kengaytirishda ham muhim 
omil bo‘lib xizmat qiladi. 

Gulchehra Rajabova
“Navoiyazot”AJ axborot xizmati rahbari

Davomi. Boshlanishi 1-betda

Oramizdagi odamlar

Bilimli kasbdoshBilimli kasbdosh
Inson hayotning har kuni, har lahzasi qimmatligini 

qalban his etishi lozim. Yashashning qadriga 
yetgan har bir inson undan unumli foydalanadi. 
Ortidan yaxshi nom qoldiradi. Jamoada ham, 
jamiyatda ham o‘z o‘rniga ega G‘ani Umarov 
shundaylar sirasiga kiradi. 2005‑yilda korxonada 
faoliyatini boshlagan damlaridanoq uning o‘ziga 
xos fazilatlari kasbdoshlari orasida namoyon bo‘la 
boshladi. Ustozlaridan olgan saboqlarni qunt 
bilan o‘rganganligi hamda egallagan kasbiga mehri 
balandligi uchun ham G‘. Umarov qisqa vaqtda o‘z 
ishining ustasiga aylandi. Uning o‘ziga xos fazilatlari 
orasida xushmuomalaligi va talabchanligini 
hamkasblari qadrlaydi. Shu bilan bir qatorda u 
jamoada tashkilotchi ham.

Ishlab chiqarish jarayoni juda murakkab sanaladi. 
Uning oson bajarilishida va texnologik uskunalarning 
elektr jihozlarini bir maromda ishlashini nazorat 
qilishda qahramonimizning xizmati katta.

201‑sexning elektr jihozlariga xizmat ko‘rsatish, 
ta’mirlash elektromontyori sifatida ish yuritar ekan, 
o‘z bilimi va yuksak tajribasi bilan kamchiliklardan 
yiroq bo‘lishga intiladi.

Kasb fidoiylari–korxonamiz faxri. Ularning 
jamoalardagi faolliklari ishlab chiqarishni 
yuksalishida ulush qo‘shayapti, desak xato bo‘lmaydi.

Islohotlar amalda

Joriy yilda atrof-muhit muhofazasiga e’tibor 
qaratish har qachongidan dolzarb. Mazkur 

yo‘nalishda ham jamiyatda salmoqli ishlarga qo‘l 
urildi. Ekologik barqarorlikni ta’minlash maqsadida 

k o r x o n a n i n g 
23-sexiga qarashli 
d o n a d o r l a s h 
m i n o r a s i g a 
maxsus filtr 
o ‘ r n a t i l d i . 
J a m i y a t n i n g 
t a ’ m i r l a s h 

mexanik sexi xodimlari tomonidan tayyorlangan 
ushbu uskuna ishlab chiqarish jarayonida 
atmosferaga chiqadigan ammiakli selitra changi 
va ammiak miqdorini 20 barobarga kamaytirish 
imkonini beradi. Mutaxassislar tomonidan 23-sexga 
xuddi shunday yana 5 ta, 3-sexga esa 4 ta filtr o‘rnatish 

ko‘zda tutilgan. Bu esa ekologik muhit musaffoligini 
ta’minlashga xizmat qiladi. Har bir intilish va 
tashabbus zamirida ekologik muammolarning oldini 
olish, tabiat ne’matlarini asrash, kelajak avlodga 
musaffo havo, go‘zal tabiat qoldirish istagi mujassam. 
Korxona hududi va atrofida yashil maydonlarni 
kengaytirishga qaratilgan ishlar ham aynan ezgu 
ishlarning uzviy davomi, deyish mumkin. 

O‘zbekiston Respublikasi Prezidentining 

2024-yilning 12-dekabridagi “Navoiy viloyatini 
ijtimoiy-iqtisodiy rivojlantirish bo‘yicha qo‘shimcha 
chora-tadbirlar to‘g‘risida”gi qarori asosida viloyatda 
2025-yildan boshlab cho‘llanishga qarshi tizimli 
ishlarni amalga oshirish, tuman va shaharlar 

atrofida “yashil 
belbog‘«lar barpo 
etish belgilangan. 
Mazkur qaror 
ijrosini ta’minlash 
maqsadida 2025-
yil bahor va kuz 

mavsumidan boshlab Navoiy shahri, Karmana 
va Qiziltepa tumanlari markazi atrofidagi 300 
gektar maydonni obod qilish ko‘zda tutilgan. 
“Navoiyazot”AJ tomonidan 85 gektar maydonda 
“yashil belbog‘” tashkil etish ko‘rsatib o‘tilgan. 
Bugungi kunda jamiyat mutaxassislari faolligi bilan 
Navoiy shahri hududidagi 5 gektar va Karmana 
tumanida joylashgan 30 gektar yer maydonlarini 
chiqindilardan tozalash, yerni tekislash va ko‘chat 
ekishga tayyorlash ishlari boshlandi.

Bugun korxonada mehnat qilayotgan har bir 
xodim tabiatga befarq emas. O‘zimiz, yaqinlarimiz, 
farzandlarimiz shu havodan nafas oladi, uning 
musaffoligini ta’minlashga barchamiz mas’ulmiz. 
Jamiyatdagi islohotlar aynan atrof-muhit muhofazasi 
bilan hamohang. Bu yo‘ldagi izlanish, intilish davom 
etaveradi. 

Gender tenglik Xotin-qizlar masalasi e’tibor markazida

Bugungi kunda jamiyatda faoliyat yuritayotgan 
ayollarning huquq va qonuniy manfaatlarini 

himoya qilish, ularning murojaatlarini tinglash, 
muammolarini o‘z vaqtida hal etish e’tibordagi 
masalalardan biri hisoblanadi. Hozirda korxonada 3500 
nafarga yaqin xotin-qizlar mehnat qiladi. Ularning 258 
nafari rahbarlik lavozimlarida ish olib bormoqda. Qayd 
etish lozim, yakunlangan 2024‑yilda ayol xodimlarni 
har tomonlama qo‘llab-quvvatlash bo‘yicha salmoqli 
ishlar olib borildi. Jamiyat kasaba uyushma qo‘mitasi 
tomonidan o‘zi yoki farzandi og‘ir kasallikka chalingan 9 
nafar ayollarga jarrohlik amaliyotini o‘tkazish harajatlari 
qoplab berildi. Bu ularning sog‘lom hayotga qaytishiga 
xizmat qildi. 16 nafar xotin-qizlarga moddiy yordam 
ko‘rsatilgani ham hech bir xodim e’tibordan chetda 
emasligining isbotidir.

Korxonada ayollarni sog‘lomlashtirish, ularga sifatli 
tibbiy xizmat ko‘rsatishga qaratilgan ishlar ham 
salmoqli. O‘tgan yili 2688 nafar xotin-qizlar davriy 

tibbiy ko‘rikdan o‘tkazildi. 210 nafari umumiy kasalliklar 
bo‘yicha ro‘yxatga olinib, ularning davolanishi 
va salomatlikni tiklashi uchun yo‘llanmalar 
ajratish bo‘yicha tavsiyalar berildi. Kasaba 
uyushma qo‘mitasi tomonidan tibbiy ko‘rik 
yakunlari bo‘yicha kasallik aniqlangan xotin-
qizlarning 76 nafari respublika sihatgohlari va 
102 nafari dam olish maskanlarida sog‘liklarini 
tikladilar.

“Navoiyazot”AJda mehnat qilayotgan xotin-
qizlar ma’naviyatini yuksaltirish, O‘zbekiston 
tarixini o‘rganish, qadimiy qadriyatlar bilan 
tanishtirish maqsadida respublikamizning 
muqaddas qadamjolariga sayohatlar tashkil 

etilib, 330 nafar xotin-qizlarning mazmunli hordiq 
olishlariga imkon yaratildi.

Davomi 3-betda

To‘lqin Rahmonov 1991-yildan buyon 
korxonada faoliyat yuritadi.

Jamiyatda apparatchi shogirdi sifatida ish boshlagan 
mutaxassis o‘zini nafaqat mas’uliyatli xodim sifatida 
ko‘rsatdi, balki jamoani ezgu maqsad atrofida 
birlashtira olishini ham namoyon etdi.

Bugungi kunda ammiakli selitra ishlab chiqarish 
sexi boshlig‘i lavozimida mehnat qilmoqda.

33 yildan ko‘proq vaqt mobaynida kimyo sanoati 
rivojiga hissa qo‘shib kelayotgan soha vakili 
kamtarlik, mehnatsevarlik, kasbga sadoqat faoliyat 
samarasini belgilashini ta’kidlaydi.  

N. Haqnazarov boshchiligidagi 2‑uchastka 
7–11‑sex hududida xlorid kislotani neytrallash 

uskunasining poydevorini hamda 701‑sex donador 
ammoniy xlorid ishlab chiqarish uskunasini 
o‘rnatishda faol ishtirok etishmoqda. 33‑sex binosi 
ta’mirdan chiqarildi, zamonaviy, ko‘rkam holga 
keltirildi. 14‑sexda ham ta’mirlash ishlari olib 
borilmoqda. Oqova suvlar uchun quvur montaj qilish 
uchun chuqurlar tayyorlab berish ishlarini amalga 
oshirishmoqda. 49‑sexning tom qoplamasini yopib 
berishdi. Bu ishlar o‘z-o‘zidan bo‘gani yo‘q albatta. 
Buning ortida mehnatkash, mohir kasb egalarining 
xizmati bor. 2‑uchastka ustalari M. Jalolov, Sh. 
Hamroyevlarning samarali xizmati tufayli ta’mirlov 
ishlari ijobiy yakun topmoqda.

Topshiriqlar, bajarilishi lozim bo‘lgan ishlar 
shunchalik ko‘pki, parallel ravishda olib borilmasa, 
barchasiga ulgurib bo‘lmaydi. Kasbini sevgan, 
mehnatkash quruvchi va bunyodkorlar o‘z mehnatlari 
ortidan qadr topmoqdalar. Korxonamizni o‘rab turgan 
devorlarni ta’mirlash ishlari bilan band 3‑uchastkamiz 
25‑sex markaziy boshqaruv pulti va maishiy xonalarni 
kosmetik ta’mirlamoqdalar. Shu bilan bir qatorda 
919‑sexning apparatchilar xonasida ham ta’mirlash 
ishlari ketayapti.

—  Uchastka 10‑sex hududida yuk ko‘tarish 

Qanday yashayapsan, jamoa?

moslamasi o‘rnatish uchun poydevor quyib berish 
ishlarida ham faol ishtirok etmoqda, — so‘zida 
davom etdi sex boshlig‘i. — Korxonamiz xavfsizligi 
va osoyishtaligini ta’minlab kelayotgan yong‘in 
xavfsizlini ta’minlovchi xodimlarimiz uchun yangi 
hojatxona qurilayapti, qo‘riqlash batalyoni uchun 
esa o‘q otish uchun o‘quv mashg‘ulotlari olib 
borishga mo‘ljallangan joy taxlanyapti. Uchastka 
boshlig‘i Fazliddin Bo‘ronovning tajribasi va 
bilimiga tayangan holda uchastka zahmatkashlari 
barcha ishlarni mas’uliyat bilan ado etmoqdalar. 
Uchastka katta ustasi A. Mutaliyev bilan bir 
necha mehnatkashlarimiz sanatoriy-profilaktoriy 
binosining tomini rekonstruksiya qilish ishlarini olib 

borishayotir. 3‑uchastkaning katta ustasi N. Jumayev 
boshchiligidagi ichilar esa Kadrlar boshqarmasida 
kosmetik ta’mir ishlarini olib borayaptilar.

Shu jumladan ta’mirlov sexlarining buyurtmasiga 
asosan quvurli narvon o‘rnatish uchun 3 nafar 
xodimimiz shug‘ullanadi. Qurilish ishlari uchun 
kerakli beton mahsulotlarini ishlab chiqaruvchi usta 
M. Quvvatov boshchiligidagi azamatlarimiz mohir 
kasb egasi ekanliklarini ko‘rsatib kelishmoqda.

Mehnat bajarilishi vaqti va mazmuniga ko‘ra turli 
tarzda amalga oshiriladi. Uning teng taqsimlanishi 
esa samarali yakunga asos bo‘ladi. Jamoaning g‘ayrati 
ularga quvvat beradi. Harakatchan bunyodkor 
xodimlarning mehnati tufayli barcha sex binolari 
go‘zal ko‘rinishga kelaveradi.

Feruza Sharipova
muxbir

Nasiba Sodiqova
korxona boshqaruvi raisining xotin-qizlar 

masalalari bo‘yicha maslahatchisi

Davomi. Boshlanishi 1-betda

Davomi. Boshlanishi 2-betda

O‘z muxbirimiz

Gender tenglik

Xotin-qizlar masalasi Xotin-qizlar masalasi 
e’tibor markazidae’tibor markazida

Korxona xotin-qizlar xizmati tomonidan ayollar va 
yoshlarning ijtimoiy-iqtisodiy, xuquqiy manfaati 

himoyasi kuchaytirilib, barcha harakatlar ayollarning 
huquqlarini himoya qilish, ularning oiladagi, 
jamiyatdagi rolini oshirish, faoliyatini muntazam 
o‘rganish va nazorat qilish, ayollarni ish bilan ta’minlash 
chora-tadbirlarini ishlab chiqish va qo‘llash, onalik va 
bolalikni muhofaza qilish sohasidagi normativ-huquqiy 
hujjatlarning bajarilishini ta’minlash, xotin-qizlarning 
ijtimoiy, siyosiy faolligini oshiririshga ko‘maklashib 
kelmoqda.

Joriy yi lda 
ham ish lab 
c h i q a r i s h 
m a j m u a l a r i 
va  sexlarda 

korxona xotin-qizlar xizmati faollarining sayyor 
qabullari tashkil etilmoqda. Ularda murojaatlar 
tinglanmoqda, savollarga javob berilyapti, taklif va 
mulohazalar o‘rtaga tashlanmoqda. Maqsadimiz 
hech bir ayolning faoliyatiga taalluqli yechimtalab 
masalalarni befarq qoldirmaslik, ularga amaliy yordam 
berish, huquqiy tavsiya asosida kelajakdagi hayot yo‘lini 
ishonch bilan davom ettirishida qo‘llashdir.

Faxriylar e’tiborda

Rahmat AmanovRahmat Amanov  
8585 yoshda yoshda

Inson halol mehnati orqali qadr topadi, hurmatga 
sazovor bo‘ladi, faoliyati yoshlarga o‘rnak, shijoati 

esa soha rivojiga munosib hissa bo‘lib qo‘shiladi. 
Korxonada uzoq yillar davomida ishlab, hozirda 
munosib keksalik gashtini surayotgan faxriylar 
hamisha e’zozda. Ular safida joriy yilda 85 yoshni 
qarshilagan Rahmat Amanov ham bor.

1965‑yilda Navoiy kimyo kombinatini ishga 
tushirish jarayoniga yo‘llanma bilan yuborilgan 31 
nafar yosh muhandislar safida bu inson ham bor 
edi. Rahmat Amanov kombinatning ammiak‑1,2 va 
3‑navbatlarida smena boshlig‘i vazifasidan boshlab, 
ammiak ishlab chiqarish majmuasi boshlig‘igacha 
bo‘lgan turli lavozimlarda mehnat qildi. 1980‑yildan 
boshlab kasaba uyushma qo‘mitasi raisi sifatida 7 yil 
davomida mehnatkashlarni har tomonlama qo‘llab-
quvvatlashga hissa qo‘shdi. So‘ngra 15 yillik faoliyatini 
ishlab chiqarish bo‘limi boshlig‘i o‘rinbosari, bosh 
texnolog bo‘lib ishlashga bag‘ishladi. Texnologik 
jarayonlarning uzluksizligini ta’minlash uchun 
Fransiya, Belgiya, Buyuk Britaniyada bir necha 
marotaba xizmat safarlari bilan bo‘lib, qimmatbaho 
metallar simlaridan to‘qilgan to‘rlarni qayta tayyorlash 
jarayoniga boshchilik qildi. Keyingi yillarda bosh 
direktor maslahatchisi sifatida mehnat qildi, o‘ndan 
ortiq ratsionalizatorik takliflarini ishlab chiqarish 
jarayoniga tadbiq etdi. Korxonadagi 41 yillik 
samarali mehnati bilan jamoada hurmat qozondi, 

mehnati qadr topdi. Kimyo sanoatidagi salmoqli 
faoliyati uchun 1996‑yilda “O‘zbekistonda xizmat 
ko‘rsatgan sanoat xodimi” unvoni bilan taqdirlandi. 
1999‑yilda esa Navoiy shahrining faxriy fuqarosi 
belgisi topshirildi.

Rahmat Amanov nafaqat o‘z ishining ustasi, 
jonkuyar, fidoyi, mas’uliyatli, bilimli mutaxassis, 
balki mehribon oila boshlig‘i, o‘z dilbandlariga 
namuna bo‘ladigan ota hamdir. Mehnat faxriysining 
3 nafar farzandi, olti nafar nabirasi bor. 50 yildan 
ortiq vaqt mobaynida rafiqasi Marhamat aya bilan 
umrguzaronlik qilgan otaxon bugun yaqinlar 
ardog‘ida. Uning insoniy fazilatlari ham maqtasa 
arzigulik. “Bir yigitga qirq hunar oz”, deganlaridek 
Rahmat Amanov quruvchilikni ham, energetiklik, 
dehqonchilikni ham uddalaydiganlardan. Hattoki 
tikuv mashinasidan ham bemalol foydalana oladi. Bu 
mashg‘ulot bolalik xotiralarini yodga soladi.

Mehnat faxriysining 85 yoshi munosabati bilan 
korxona kasaba uyushma qo‘mitasi mutasaddilari 
otaxonning xonadonida bo‘lishdi, hurmat va 
ehtirom ko‘rsatildi. Ularning samarali mehnati 
hamisha qadrli ekanligi, bugun korxonada faoliyat 
yuritayotgan xodimlar ustoz sifatida e’tirof etishlari 
ta’kidlandi. Bunday e’tibor nuroniyni mamnun etdi. 
Zero, mehnati ulug‘langan insonga g‘amxo‘rlik yaxshi 
kayfiyat bag‘ishlaydi.

Bunyodkorlar faoliyatiBunyodkorlar faoliyati

Gazeta 2 haftada bir marta – juma kunlari 

o‘zbek tilida tayyorlanadi.

Matbuot xizmati rahbari bilan bog‘lanish:

@Navoiyazot_AJ_Press

«Navoiyazot» AJ matbuot xizmati rahbari: Gulchehra RAJABOVA

DOIMO XUSHYOR BO‘LAYLIK!DOIMO XUSHYOR BO‘LAYLIK!

Bugungi kunda yong‘in xavfsizligi sohasida 
belgilangan vazifalardan kelib chiqqan holda 

soha vakillari tomonidan joylarda turli tadbirlar olib 
borilmoqda. Ulardan ko‘zlangan maqsad aholiga 
yong‘in xavfsizligi qoidalarini tushuntirgan holda 
xavfsizlik choralarini ko‘rish, ularga rioya etish 
bo‘yicha tushuntirish ishlarini olib borish, yong‘inni 
oldini olishga e’tibor qaratishdan iborat. Shu o‘rinda 
aytib o‘tish joizki, olov bilan kurashish faqatgina 
yong‘in xavfsizligi xizmati xodimlarining emas, 
balki har bir fuqaroning burchidir. «O‘z uyingni 
o‘zing asra» shiori har bir fuqaro, har bir oila, 
korxona va muassasa jamoasiga taalluqli. Aholiga 
yong‘in xavfsizligi qoidalariga rioya qilish borasida, 
chunonchi, ochiq alangadan foydalanayotganda 
ehtiyotkorlik choralarini ko‘rish, elektr va gaz 

asboblarini doimo soz holda 
tutish, qo‘lbola vositalardan 
foydalanmaslikni eslatib 
o‘tamiz. Ushbu qoidalarga 
har doim rioya qilib borilsa, 
yillab to‘plangan mol-mulk, 
uy-joyni saqlab qolish, 
qolaversa har bir fuqaro 
o‘zining va yaqinlarining 
hayotini ham asrab qolgan 
bo‘ladi. Bolalarimizga to‘g‘ri 
tarbiya berib, vatanimizga 

sodiq, har tomonlama yetuk inson bo‘lib kamol 
topishiga hissa qo‘shish har birimizning zimmamizga 
katta ma’suliyat yuklaydi. Shunday ekan, hamisha 
farzandlarimizdan nasihatimizni, hayot uchun kerakli 
saboqlarimizni ayamasligimiz kerak. Hech kim o‘z 
farzandining nogiron bo‘lib qolishini istamaydi, 
yong’in esa bir necha soniyada insonlarga moddiy 
va ruhiy ziyon yetkazadi. Sodir bo‘ladigan yong’inlar 
ko‘plab insonlarning hayotiga zomin bo‘lmoqda. Bu 
esa beparvoligimiz, yong’in xavfsizligi qoidalariga 
rioya etmasligimiz oqibatida ro‘y berishi mumkin. 
Bunday ko‘ngilsizliklarning oldini olish maqsadida 
barchani xushyorlikka, ogohlikka chaqiramiz.

“Navoiyazot” AJ obyektlarda yong‘in xavfsizligini 
ta’minlashni tashkil etish bo‘limida Navoiy 

harbiy prokurori ishtirokida uchrashuv tashkil etildi. 
Unda jinoyatchilikka qarshi kurash va uning oldini 
olish masalasiga e’tibor qaratildi. 

Bu borada qabul qilingan qarorlar ijrosini ta’minlash 
yuzasidan amalga oshirilishi lozim bo‘lgan ishlarga 
e’tibor qaratildi. Suhbat davomida soha vakillariga 
harbiy xizmatchilar o‘rtasida xizmat intizomi va 
qonunchilik buzilishining oldini olish, poraxo‘rlik, 
ta’magirlik, tanish-bilishchilik, fuqarolarning o‘zaro 
munosabatlariga aralashmaslik, mansab vakolatidan 
chetga chiqish va suiste’mol qilish holatlariga yo‘l 
qo‘ymaslik, har bir xodimda qonunga hurmat 
tuyg‘usini shakllantirish, avtotransport vositasini 
mast holda boshqarmaslik, o‘ziga biriktirilgan 
shaxsiy ulovni boshqa shaxsga bermaslik, o‘ziga 
biriktirilmagan yoki boshqarish huquqini beradigan 
hujjatlari bo‘lmagan avtotransport vositalarini 
boshqarmaslik, yo‘l harakati qoidalariga qat’iy rioya 
etish bo‘yicha tavsiyalar berildi. Shuningdek, mavzuga 
aloqador qonun hujjatlarining mazmun-mohiyati 
tushuntirilib, ularni buzganlik uchun belgilangan 
javobgarlik, harbiy xizmatchilarning mas’uliyati 

haqida so‘z yuritildi. Muloqot kasb egalarini 
xushyorlikka chorlash, hamisha ogoh va xushyor 
bo‘lishlarini eslatib o‘tishga xizmat qildi.

Yong‘in xavfini oshiradigan Yong‘in xavfini oshiradigan 
omillaromillar

Yong‘inning oldini olishdagi Yong‘inning oldini olishdagi 
zamonaviy yechimlarzamonaviy yechimlar

Avtomobillarga gaz quyish shaxobchalari 
xavfsizlik eng yuqori talab qilinadigan 

obyektlardan biri hisoblanadi. Ularda yong‘in xavfi 
ko‘pincha gazning yuqori bosim ostida saqlanishi va 
elektr qurilmalarning nosozligi bilan bog‘liq bo‘ladi. 
Elektr qurilmalaridan kelib chiqadigan yong‘inlarni 
oldini olish uchun zamonaviy texnologiyalar va 
boshqaruv tizimlarini joriy etish bugungi kunda 
muhim ahamiyat kasb etmoqda. 

Elektr qurilmalari yong‘in xavfini oshiradigan asosiy 
omillardan hisoblanib, quyidagi muammolarni 
keltirib chiqarishi mumkin:

1. Qisqa tutashuvlar – elektr tarmoqlaridagi 
nosozliklar uchqun chiqishiga sabab bo‘lishi mumkin. 
Qisqa tutashuv – elektr zanjiri o‘tkazgichlarida hosil 
bo‘ladigan zararli elektr kontakti; o‘zgaruvchan 
tok tarmog‘ida fazalarning yer bilan tutashuvi 
natijasida o‘zgarmas tok tarmogo‘ida qutblar orasida 
yoki qutb bilan yer orasida sodir bo‘ladi. Qisqa 
tutashuv elektr qurilmalar o‘tkazgichlarining yaxshi 
izolyatsiyalanmaganligidan, tok zanjirida elektr 
tokining haddan tashqari ortib ketishidan kelib 
chiqadi va elektr qurilmalarining buzilishiga olib 
keladi. 

2. Yomon izolyatsiya – kabellar va boshqa qurilmalar 
yaxshi izolyatsiyalanmagan bo‘lsa, bu gaz bilan oson 
tutashish xavfini oshiradi. Kabelning ustki qismi – 
elektr tokini o'tkazmaydigan izolyatsiya materiali 
qatlamidir. Odatda, kabellar izolyatsiyasi ularning 
turiga qarab belgilanadi va bir necha turga bo'linadi:

-rezina asosidagi izolyatsiya materiallari;
-yuqori yoki past zichlikka ega polietilendan ishlab 

chiqilgan izolyatsiya;
-PVX asosidagi izolyatsiya materiallari;
-qog'oz asosidagi izolyatsiya.
3. Samarasiz yerga ulanish tizimlari – yerga 

ulash tizimining buzilishi elektr zaryadlarining 
to‘planishiga olib kelishi mumkin. Ekspluatatsiyadagi 
har bir yerga ulash qurilmasi, qurilmaning sxemasi, 
asosiy texnik ma’lumotlari, uning holatini tekshirish 
ma’lumotlari, ushbu qurilma konstruksiyasiga 
kiritilgan ta’mirlar va o‘zgarishlar xarakteri haqida 
ma’lumotlar ko‘rsatilgan pasportga ega bo‘lishi 
kerak.

Elektr qurilmalaridan kelib chiqadigan 
yong‘inlarni oldini olishga yordam beradigan 

zamonaviy texnologiyalar quyidagilar:
1. Yong‘in signalizatsiya tizimlari.
Hozirgi zamon signalizatsiya tizimlari atrof-muhit 

sharoitlarini doimiy kuzatib boradi va gaz yoki 
tutun mavjudligini aniqlashda yuqori sezgirlikka 
ega. Infraqizil yoki optik sensorlar orqali har qanday 
o‘zgarish tezkor aniqlanadi va xabarnoma uzatiladi.

2. Antistatik himoya tizimlari.
Gaz quyish shaxobchalarida statik elektrni 

to‘planishining oldini olish uchun antistatik zaminlar, 
qurilmalar va antistatik matolar qo‘llaniladi. Bu 
usul elektr uchqunlarining paydo bo‘lish ehtimolini 
kamaytiradi.

3. Ex-proof (portlashga chidamli) uskunalar.

Ex-proof uskunalar xavfsizlik darajasini oshiradi. 
Ushbu qurilmalar gazning uchqundan tutashishini 
oldini olish uchun mo‘ljallangan. Ular yuqori darajada 
izolyatsiyalangan va sharoitga mos materiallardan 
tayyorlanadi.

4. Aqlli monitoring tizimlari.
IoT (Internet of Things) texnologiyalarini qo‘llash 

orqali elektr qurilmalarining holati real vaqtda 
monitoring qilinadi. Har qanday nosozlik yoki 
nosozlik xavfi bo‘lsa, tizim avtomatik ravishda 
elektr ta'minotini o‘chiradi va xavfli hudud haqida 
ogohlantiradi.

5. O‘t o‘chirishning avtomatlashtirilgan tizimlari.
Modulli yong‘in o‘chirish tizimlari yong‘in 

boshlangan joyni aniqlab, avtomatik ravishda 
karbonat angidrid, suv yoki boshqa moddalar bilan 
yong‘inni o‘chirishni amalga oshiradi. Ushbu tizimlar 
vaqtni tejaydi va yong‘in tarqalishining oldini oladi.

